


Чымыл-КыҥылдааК
Чымыл, Чымыл-Кыҥылдаак,
Алтын ичтӱ бошпонок!

Јалаҥ керип јӱреле,
Акча тапты Кыҥылдаак.
Сӱӱнип јетти базарга,
Самовар алды бойына.

«Таракандар, келигер,
Чайдаҥ келип ичигер!»

Таракандар келдилер,
Сӱӱнип чайды ичтилер.

Оок-теек коҥыстар
Ӱч айактаҥ ичтилер.
Тапту јакшы тамзыктайт,
Теертпек кожо јигилейт.
Бӱгӱн Чымыл-Кыҥылдаак
Чыккан кӱнин темдектейт.

Секирткиштер Чымылга
Сыйлап берди сопоктор.
Тегин эмес ӧдӱктер –
Олордо алтын сомоктор.

Келип барды Чымылга
Карган јаанак – Адару.
Тату мӧтти туттурды,
Јаагынаҥ окшоп уткыды.

«Јаражай бӱткен Кӧбӧлӧк,
Вареньени амзагар.
Айса слерге јарабайт
Бистиҥ кӱндӱӱ курсагыс?»

Карып барган Јӧргӧмӧш
Калып келди кенейте.
Бистиҥ нӧкӧр Чымылды
Толукка кептей кыстады.
Ӧлтӱретен ол кӱӱндӱ,
Јоголтотон санаалу.

«Айылчылар, болушсаар,
Јӧргӧмӧштӧҥ айрызаар!
Кӱндӱлегем мен слерди,
Азырагам мен слерди!
Таштабагар слер мени –
Ӧлӧргӧ јеткен бойымды!»

Курт-коҥыстар 
Коркыды,
Толуктар сайын, ӱйттер сайын
Јажынды.
Диван алдына – таракандар,
Отургыш алдына – коҥыстар.



Оок-теек курт-коҥыс
Орын алдына јажынды,
Јуулажар кӱӱндери јок болды.
Кем де јеринеҥ чыкпайт:
Ӧлӧр болзоҥ – ӧл,
Јажы толгон сен, Чымыл!

Аспан дезе, Аспан дезе,
Кижи чилеп 
Топ-топ-топ,
Секирип,
Јыраа ажыра калыды,
Кӱр алдына јажынды,
Ӱн де чыгарбай тымыды.

Казыр бӱткен Јӧргӧмӧш
Кӱлӱп алды Чымылды.
Курч тижиле Чымылдыҥ
Јӱрегине сайат, кадайт,
Канын соорот кӧӧркийдиҥ.

Чымыл кыйгырат, 
Алгырат.
Јӧргӧмӧш шилемир унчукпайт,
Маказырап каткырат.

Кенетийин кайдаҥ да
Учуп келди Томонок.
Колында оныҥ фонарик –
Эбиреде јарыдат.

«Курч та болзо тырмагы
Коркыбайдым мен оноҥ.
Кайда шокчыл? Кайда ӱзӱт?
Јоголторым мен оны».

Јӧргӧмӧшкӧ јууктайла,
Ӱлдӱзиле јаҥыды.
Шокчыл јаман таҥманыҥ
Бажын кезе ол чапты.

Колынаҥ алды Чымылды,
Кӧзнӧккӧ оны экелди.
«Аргадап алдым мен сени,
Јоголтып салдым таҥманы.
Эмди, кӧӧркий-јаражай,
Абакай меге болорыҥ».

Јажынып калган коҥыстар
Такта алдынаҥ чыккылайт.
Томонокко сӱӱнчизин
Јажырбай олор айткылайт:
«Мак сеге, Томонок!
Јеҥӱчиге мак болзын,
Томонокко баш болзын!»

Јылдыскурттар маҥтажып,
Јарык одын камызат.
Эбиреде – јаан сӱӱнчи,
Каткы-ойын јайылат.

«Тӧртӧнбут деп коҥыстар,
Ончозына јарлагар:
Музыканттар јуулышсын,
Бије-ойын башталзын».

Музыканттар јуулышты,
Барабандар кӱҥкӱлдейт:
Кӱҥ, кӱҥ, кӱҥ, кӱҥ.
Чымыл ла Томонок бӱгӱн
Куйундалган биједе.



Олорды ээчиде клап
Сопогыла тапылдап.

Коҥыстар ла оок курттар,
Кӧбӧлӧк лӧ ат коҥыстар.
А тыйрык мӱӱстӱ коҥыстар –
Байыркаган кӱлӱктер
Бӧрӱктерин чачкылайт,
Кӱйелерле бијелейт.

Тар-тар. Тар-тар,
Бијелейт оок чымылдар.

Эл-јон сӱӱнчиде:
Чымыл качты кижиге,
Томонок деп баатырга,
Канчын-јиит кӱлӱкке.

Чымалы! Чымалы!
Чеберлебейт ӧдӱгин,
Ӱйи была секирет,
Коҥыстарга ол имдейт:
«Слер, коҥыстар,
Слер, эркелер,
Тар-тар-тар-тар-таракандар».

Сопоктор кыјырайт,
Каблуктар тарсылдайт.
Таҥ атканча чымылдар
Ойын-јыргал улалтар,
Нениҥ учун ол дезе
Кыҥылдаак бистиҥ Чымылдыҥ
Чыккан кӱни! Чыккан кӱни!  

АЗАТПАЙ



Азатпайда энези бар. Энези балазына сӱрекей кару, эр-
келеп, јажыркадатан.

Энези чӧйлӧшкӧндӧр тудып, Азатпайды азыраар. 
Чӧйлӧшкӧндӧр мындый болгон.

Ак-јарыкта Азатпай јуртаган.. Ол  кичин-ек болгон. 
Кӧрзӧӧр  дӧ, бу ла кире.

Је Азатпай бойын јаан деп бодойтон. Бажын каҥкайтып, 
тыҥзынып базатан.



Бир катап Азатпайдыҥ энезине Кара Киске калып кел-
ди. Кискенеҥ коркып, јажынган. 

Кара Киске чак ла мындый бӱдӱштӱ болгон

Азатпай јаҥыскан артты. Кенетийин кӧрзӧ, чеденниҥ кыры-
на јап-јараш Пӧтӱк чыгара калыды. Мойнын мынайда чӧйип 

алды.

Пӧтӱк ӧйинеҥ ӧткӱре тыҥ кыйгырды: «Кӱ-кӱ-рӱ-кӱ-ӱ» 
Тыҥзынып, эбиреде ајыктады: «Мен эҥ бӧкӧ, эҥ кӱчтӱ эмезим 

бе»?»
Мыны кӧргӧн Азатпай сӱӱнип, оморкоды. Ол мойнын пӧтӱкке 

тӱҥейлежип мойнын, мынайда чӧйди

Азатпай бастыра кӱчин јууп «пӱ-пӱ-пӱ=пӱ» деп сыйкылдады. 
Мен де кӱчтӱ, мен де баатыр!» Бӱдӱрӱлип, кичинек кӧӧлмӧккӧ 

мач ла эдип јыгылды.



Јуруктары В. Поповтыҥ

Кӧӧлмӧктӧ бака отурган. Азатпайды кӧрӱп, анаар ла 
каткырды: Ха-ха-ха! Бак-бак-бак! Пӧтӱктий болорго, 

сеге араай ла эрте.Ол бака мындый болгон.

Кайдаҥ да Азатпайдыҥ энези маҥтап келди. Ол бала-
зына килеп, оны койнына сугуп, эркелетти. Бот, мы-

найда:

АЛТАЙ ТИЛГЕ 
КӰЛЕР ТЕПУКОВ 

КӦЧӰРГЕН


